
Gigiyena təkcə qayda deyil,  
həm də həyat tərzidir

e atit A virusu isə ciddi qorunma tələb edir
Həmsöhbətim 2011 - ci ildə Azərbaycan Tibb Universitetini bitirib. 2015 – 2017 
illərdə İtaliyanın Perugia Universitetində daxili xəstəliklər, qastroenterologiya 
ixtisası  üzrə həkim mütəxəssis dərəcəsi  alıb. İtaliyanın “Santa Maria della Mi-
sericordia” hospitalında qastroenterologiya və hepatologiya, digestiv endosko-
piya, neyroqastroenterologiya şöbələrində çalışaraq bu sahədə böyük təcrübə 
qazanıb. Xarici ölkələrdə keçirilən bir çox konfranslarda, kurslarda və seminar-
larda iştirak edib, biliyini zənginləşdirib.

Hazırda ölkəmizdə yayılan qızılca yolux-
maları ilə birgə sarılıq – Hepatit A virusu da 
həm bölgələrdə, həm də paytaxtda müşahidə 
edilir. irusa yoluxmanın səbəbləri, xəstəli-
yin gedişi, təhlükə dərəcəsi, müalicə üsulları 
və ondan qorunma yolları ilə bağlı mütəxəssis 
fikrinə ehtiyac duyduq.

– Qaraciyərin virus xəstəliyi Hepatit A, 

eyni zamanda, infeksion sarılıq və ya Botkin 
xəstəliyi adlanır. O, qaraciyərdə kəskin iltihab 
yaradaraq, öz-özünə sağalan, xəsarət yarat-
mayan xəstəlikdir. Hepatit B və -dən fərq-
li olaraq, Hepatit A virusu xroniki qaraciyər 
xəstəliyinə səbəb olmur. Uzun illərdir ki, bu 
virus mövcuddur, tam öyrənilib və hətta ona 
qarşı vaksin var. Bu xəstəliyin müsbət cəhəti 
odur ki, yayılması sürətlə getmir, xroniki hala 
keçmir, xəstə tez və tam sağalır. 

– Müəyyən gigiyena qaydalarının pozul-
ması nəticəsində virusa yoluxma baş verir 
və xəstəlik yayılır. Hepatit A virusu, əsasən, 
fekal–oral yolu ilə digərlərinə ötürülür. Yo-
luxmuş insan gigiyenaya əməl etməyəndə, 
fekaliya (nəcis ifrazatı) və çirklənmiş əli ilə 
infeksiyanı ətrafa yayır. Beləliklə, xəstə əl 
kontaktı ilə, həmçinin ətrafda toxunduğu qab, 
meyvə, qida, su vasitəsilə digərlərini asanlıqla 
yoluxdura bilər. Lakin içiləcək suyu qaynat-
maqla onu tamamilə məhv etmək olar. Mey-
və və tərəvəzlər yuyulmadığı təqdirdə virusa 
yoluxma ehtimalı xüsusilə yüksəkdir. ünki 
virus soyuğa, istiyə, hətta mədədəki qatı qələ-
vi-turşu mühitinə də davamlıdır. iruslu yerə 

toxunub sonra həmin əllə meyvə, tərəvəz, şir-
niyyat yemək yoluxmaya səbəb olur. 

Hepatit A virusu orqanizmə, əsasən, həzm 
sistemi vasitəsilə daxil olur. Xəstəliyə qan və 
ya cinsi yolla da yoluxmaq mümkündür. La-
kin bu hallar az müşahidə edilir və kütləvi yo-
luxmalara səbəb olmur.

– irusa yoluxan insanda gizli dövr olur 

və inkubasiya müddəti adlanır. Bu dövr  2–4 
həftə davam edir. Xəstəlik insanda halsızlıq, 
tez yorulma, əzələlərdə ağrı, iştahsızlıq, qus-
ma, mədə ağrısı, ishal əlamətləri ilə özünü 
göstərir. Bu dövr virusun daha çox yoluxduru-
cu olduğu dönəmdir. Daha sonra sarılıq dəri-
də qaşınma əlamətləri ilə üzə çıxır və xəstənin 
daha öncəki əlamətlərində rahatlıq müşahidə 
edilir. Diaqnoz qoymaq üçün Hepatit A viru-
sunun qanda İgM dediyimiz göstəricisinə, qa-
raciyər testlərinin laborator analizlərinə baxı-
lır. Xəstəliyin gedişi bununla izlənir. 

Gözün selikli qişası və dəri saraldıqda, 
xəstə artıq məsələnin adi soyuqlama, mə-
də-bağırsaq pozuntusu kimi yox, məhz qara-
ciyər xəstəliyinin olduğunu anlayır və həkimə 
müraciət edir. Burada ən əsas erkən əlamət 
sidiyin rənginin tündləşməsidir. Bu halda hə-
kimə müraciət etmək tövsiyə olunur. Sarılıq 
baş verdikdən sonra qaraciyərin əvvəlki və-
ziyyətinə qayıtması 5 aya qədər çəkə bilər. 

Bəzən xəstələr tamamilə saralmış vəziy-
yətdə həkimə müraciət edirlər. Lakin panika-
ya düşmək lazım deyil. Sağlam insanın Hepa-
tit A virusuna yoluxması həyatı risk daşımır. 

Ən əsası xəstəni təcrid etmək və digər insan-
ları yoluxmadan qorumaqdır. Onunla təmasda 
yalnız daha öncə Hepatit A (sarılıq) keçirən 
insanlar və vaksinasiyası olan şəxslər olma-
lıdır. Yoluxan şəxsi stasionara yerləşdirməyə 
hər zaman ehtiyac yaranmır. Belə ki, yaşayış 
yeri üzrə poliklinikanın sahə həkiminin və ya 
infeksionistin nəzarətində evdə müalicə al-
maq mümkündür.

– Xüsusilə 5–14 yaş qrupu uşaqlar He-

patit A virusuna daha çox yoluxur. Uşaqlarda 
yoluxma baş verən zaman valideyinlər pani-
kaya düşməsinlər. Bu zaman həkim-pediatrla-
ra müraciət etsinlər, həkim nəzarətində təcrid 
olunaraq, müalicə alsınlar.

Böyüklər də əksər hallarda məhz uşaqlar-
dan yoluxa bilərlər. Yaşlı insanlar, xüsusilə, 
xroniki qaraciyər xəstəliyindən əziyyət çəkən, 
Hepatit B və  xəstələri, sirrozlu xəstələr, al-
koqolla bağlı qaraciyər xəstəliyindən əziyyət 
çəkənlər, ağır ürək, böyrək xəstələri Hepatit 
A-ya yoluxarsa, bu zaman sağalmada çə-
tinliklər yarana bilər. Buna görə də, virusun 
alovlanması olan ərazilərdə bu qrup şəxslərə 
vaksinasiyadan keçmək ciddi tövsiyə olunur.

– Hepatit A virusu yüksək immunogendir. 
irusa yalnız bir dəfə yoluxma mümkündür, 

sonra ömürlük immunitet formalaşır. Xüsusi 
müalicəsi üsulu və spesifik bir antivirus pre-
paratı yoxdur. Yalnız simptomatik dərmanlar 
və infuziyalar tövsiyə edilə bilər. Hepatit A 
xəstələrinə çox dərman istifadəsi də məqsə-
dəuyğun deyil. ünki ciddi virus təsirinə mə-
ruz qalan qaraciyər həm də əlavə dərmanlara 
güc sərf etməməlidir. Lazımsız dərman müa-
licəsindən qaçmaq tövsiyə olunur.

aksinasiya Hepatit A virusunun spesifik 
profilaktika üsuludur. İki doza peyvənd ala-
raq, bu xəstəlikdən tam qorunmaq mümkün-
dür.

– Uşaqlarda virusun yayılmasının qarşı-
sını almağın ən yaxşı yolu əl gigiyenasıdır. 
Yüksək risk qrupunda olan insanlar peyvənd-
lənmədən keçməlidirlər. Kütləvi qidalanma 
obyektlərində qida ilə təmasda olan insanların 
şəxsi gigiyenasına ciddi nəzarət etmək və on-
lara mütəmadi olaraq xüsusi dezinfeksiyaedi-
ci məhlullardan istifadə tövsiyə olunur. 

Xəstəliyin simptomları üzə çıxdığı və ya 
yoluxmaya şübhə olan andan digər insanlar-
la təmasın minimuma endirilməsi, həmçinin 
insanların toplaşdığı ərazilərdən bir müddət 
uzaq qalmaq lazımdır. Bu, başqalarının yo-
luxmaya daha az məruz qalması deməkdir.

Biz,  məqalənin sonlarında  qeyd 
etmişdik ki, AMEA  müstəqil dövlətin in-
kişafı üçün çox böyük işlər görə bilər və 
elmi müasirləşmə hər kəsdən öncə bu 
strukturun çiyinləri üzərində mümkündür.

Bəli, hazırda AMEA-nın rəhbərliyi 
prosesləri məhz bu istiqamətdə aparır. 
Bu qurumun rəhbəri akademik İsa Hə-
bibbəyli bütün intellektual potensialı, 
praktiki fəaliyyət imkanları ilə AMEA-nın 
Azərbaycan müstəqil dövlətçiliyinin in-
kişafı naminə intensiv çalışması xəttini 
həyata keçirir. Bu, pafoslu ritorika deyil-
dir – hazırda AMEA-da gedən proseslə-
rin təhlilindən yaranmış fəlsəfi-sinergetik 
qənaətdir. 

Həmin tezisin doğruluğunu sübut et-
mək üçün kifayət qədər faktlarımız vardır. 
Akademik İsa Həbibbəyli məsələyə sırf 
müstəqil dövlətçiliyi, Ulu öndərin dövlət 
quruculuğu konsepsiyası və onun siya-
si varislik prinsipi üzrə Prezident İlham 
Əliyevin böyük uğurla inkişaf etdirilməsi 
kontekstində yanaşdığından, irəli sürülən 
hər bir fikrin də fəlsəfi-elmi sübutu olma-
lıdır. 

Burada qeyri-elmi və ya dayaz yanaş-
ma keçərli deyil. Digər tərəfdən, nəzərə 
almaq gərəkdir ki, AMEA rəhbərliyi döv-
lətçilik baxımından çox ciddi məsələlər-
lə məşğuldur və onların fəlsəfi-elmi o 
cümlədən, sinergetik  dərki arxivacibdir! 
AMEA perspektivli olduğu qədər də ciddi 
təşkilatdır! Həm də ona görə ki, Ulu öndə-
rin müəyyən etdiyi kimi, AMEA Azərbay-
canda “elmi varisliyin” daşıyıcısı olmalı-
dır. “Elmi varislik” anlayışı Prezidentin 
tam əməl etdiyi siyasi varisliyin tərkib his-
səsidir. Elmi varisliyin başlıca prinsiplərini 
Prezident İlham Əliyev müəyyən edir və 
onun icrası baş təşkilat kimi AMEA-nın 
üzərinə düşür! Bu, şərəfli olduğu qədər, 
həm də məsuliyyətli bir işdir!  

Burada təhlillər AMEA-nın elmi-mədə-
ni yaddaş fenomeni kimi yaradıcı aspekt-
də milli sərvətə çevrilməsinə prosessual, 
yəni daim özünüyeniləşdirən strukturun 
dərki fonunda aparılır. Eyni zamanda, 
obrazlı desək, AMEA intellektual poten-
sialın elm naminə əyaniləşən, aktualla-
şan və reaktuallaşan təkrar-təkrar elmi 
tədqiqatlarda əyaniləşən, predmetləşən  
məkanıdır. Bu anlamda təşkilat Azərbay-
can Respublikasının elmi gerçəkliklərinin 
mərkəzi, avanqardı və həm də intellektu-
al məsuliyyətini dərindən dərk edən stra-
teji strukturlarından biridir!   

Düşünürük ki, məhz bu anlamlar 

kontekstində AMEA Azərbaycanın elmi 
yaddaşı olmaqla intellektual məkanı kimi 
mövcudluğunun sintezini özündə ehtiva 
edən yeganə təşkilatdır! Sonuncu tezisə 
ulu öndər Heydər Əliyevin yuxarıda deviz 
kimi verdiyimiz dahiyanə fikrinin işığında 
baxmaq istərdik. Çünki o halda AMEA-
nın indiki rəhbərliyinin elmimizin dövlət-
çilik naminə milli sərvətə çevrilməsi yo-
lunda sərf etdiyi böyük zəhməti dərindən 
duymuş və soyuq məntiqlə də dərk etmiş 
olarıq! 

Yuxarıda gətirdiyimiz nümunədə iki 
fikir aspekti bir-biri ilə vəhdətdə ifadə 
edilmişdir. Birincisi, “Azərbaycan Milli 
Elmlər Akademiyası respublikanın dövlət 
müstəqilliyinə xidmət etməlidir”, ikincisi, 
“Azərbaycan elminin inkişaf etməsində 
aparıcı rol oynamalıdır”! 

Ulu öndərin fundamental əhəmiyyətli 
tezisinin birinci hissəsi AMEA-nın ümumi 
strateji missiyasını ifadə edir. Dövlətçi-
lik ənənəsi ilə elmi ənənənin qarşılıqlı 
əlaqəsinin məzmunundan bu strateji is-
tiqamət müəyyən edilir. Bunun əsası Ulu 
Öndərin bütövlükdə elm və mədəniyyətin 
tarixən Azərbaycan cəmiyyəti və dövlət-
lərinin həyatında oynadığı roldadır. 

Heydər Əliyevin çox sayda fikirlə-
rində ana xətt kimi belə bir məna keçir: 
Azərbaycan xalqı kökdən zəkidir, ziyalı-
dır və fəaliyyətinin kollektiv formasında, 
o cümlədən, dövlət quruculuğunda da-
ima elmə, mədəniyyətə, təhsilə, azər-
baycanlı ziyalılığının aydınlığına və fə-
zilətinə əsaslanmışdır. Elmə verilən bu 
qiymət dövlətçilik baxımından çox vacib 
bir özəlliyi aydınlaşdırır: Azərbaycan-

da dövlətçiliyin təməlində mədəniyyət, 
mənəvi-əxlaqi dəyərlər və ziyalılığın fə-
ziləti dayanır! Bu, bütövlükdə, Azərbay-
can dövlətçilik fəlsəfəsinə şər-böhtan at-
mağa cəhd edənlərə ən tutarlı cavabdır. 
Eyni zamanda, əhəmiyyətli məqamdır ki, 
Ulu öndər dövlətçilik kontekstində cəmiy-
yətin elmi vəziyyətinin formalaşmasında 
AMEA-nı başda görmüşdür. Məhz bu 
anlamda alimləri çox şərəfli bir xidmətə 
– Azərbaycanın dövlət müstəqilliyinə xid-
mət etməyə dəvət etmişdir və Prezident 
kimi tapşırıq vermişdir, qarşıya müqəd-
dəs vəzifə olaraq qoymuşdur!

Tezisin ikinci hissəsi bu vəzifənin 
işığında olduqca aktual görünür. Ulu ön-
dər AMEA üzərinə belə bir məsuliyyət 
qoymuşdur: AMEA Azərbaycan elminin 
inkişaf etməsində aparıcı rol oynamalı-
dır! Bu isə akademiya daxilində düzgün 
elm siyasəti yeritməyi özündə ehtiva edir. 
“Elm siyasəti” dedikdə elmi tədqiqatlarda 
yaradıcılığı, innovativliyi, elmi fəaliyyətin 
təşkilinin optimallaşdırılmasını təmin et-
mək qabaqcıl təcrübələri öyrənmək kon-
tekstində , AMEA-nın struktur-funksional 
mövcudluğunda islahatların aparılması-
na və araşdırmalarda alınan nəticələrin 
çevik olaraq praktiki tətbiqinə nail olmaq 
nəzərdə tutulur bizim anlamımızda . Tə-
bii ki, həmin prosesin uğurlu olması üçün 
həm yüksək elmi yaradıcılıq mühitini 
yaratmaq, həm də təşkilatın struktur və 
funksional imkanlarını daim inkişaf etdir-
mək gərəkdir.  

Bizcə, məhz bu şərtlər daxilində Ulu 
öndərin müəyyən etdiyi anlamda AMEA 
Azərbaycanın milli sərvəti kimi elm-mə-
dəniyyət yaddaşı və intellektual məkan 
olaraq tarixi yerini tuta bilər! Hazırda 
AMEA-nən rəhbərliyi bütün imkanları 
bu istiqamətə yönlətmişdir. Bu prosesin 

məzmununu və məqsədini ifadə edən bir 
neçə faktor mövcuddur. Onların üzərində 
geniş dayanaq!

cə vlə  
mü ə ll ə x mə
AMEA-nın indiki prezidentinin bütün 

çıxışlarında ifadə etdiyi ilk və ana tezis 
bundan ibarətdir. Akademik İsa Həbib-
bəyli öz elmi yaradıcı və təşkilati fəaliy-
yəti ilə bunun nümunəsini də göstərir. 
AMEA prezidentinin ictimai-humanitar 

elmlərin hər bir sahəsində aktual hesab 
etdiyi hər mövzu birbaşa müstəqil dövlət-
çiliklə əlaqəlidir. 

Məsələn, Tarix İnstitutunda Azərbay-
can dövlətçiliyinin keçmişi, bu günü və 
gələcəyi müstəqil dövlətçilik konseptinin 
Heydər Əliyev tərəfindən müəyyən edil-
miş məna, məzmunu  və strategiyası 
kontekstində araşdırılır. 

olklor İnstitutu aktiv şəkildə Azər-
baycan folklorunun Ulu öndərin müəyyən 
etdiyi aspektlər üzrə müstəqil vətəndaş 
cəmiyyətinin formalaşmasında və dövlət 
quruculuğunda yeri və rolunu araşdırır. 
Bu zaman folklorun ictimai faktor kimi 
multikultural cəmiyyətdə birləşdirici rolu 
önə çəkilir. 

əlsəfə və Sosiologiya İnstitutunda 
daha çox aktuallıq kəsb edən mövzular 
dövlətçiliyin tarixi, siyasi, fəlsəfi və ide-
oloji aspektlərinin Ulu öndərin müəyyən 
etdiyi müstəqillik fəlsəfəsi çərçivəsində 
müzakirə olunur. Bu zaman, AMEA prezi-
denti və institut rəhbərliyi Ulu öndərin “Bir 
millət, iki dövlət” kəlamı və azərbaycançı-
lıq ideologiyası kontekstində araşdırma-
ların aparılmasına önəm verirlər. Həmin 
prizmada da Prezident İlham Əliyevin 
fəaliyyətinin müxtəlif aspektləri fəlsəfi və 
siyasi-nəzəri refleksiya edilir. Bu sırada 
AMEA-nın rəhbəri Prezident İlham Əli-
yevin daxili və xarici siyasətinin vəhdətdə 
tədqiq edilməsinə xüsusi önəm verir. 

Burada akademik İsa Həbibbəyli “Bir 
millət, iki dövlət” kəlamı və azərbaycan-
çılıq ideologiyasının qarşılıqlı əlaqəsi 
aspektində Prezidentin həyata keçirdiyi 
genişmiqyaslı proqramların tədqiq edil-
məsinə ayrıca diqqət göstərir və lazımi 
istiqamətləri müəyyənləşdirir.  

Bunlarla yanaşı, AMEA-da Azərbay-
can Prezidentinin “intellektin milli sərvətə 

çevrilməsi” tezisinin fəlsəfi-tarixi, etik, 
estetik, sosioloji, psixoloji, siyasi-nəzəri 
araşdırılması getdikcə daha geniş və də-
rin istiqamətlərdə həyata keçirilir.  

Vurğulanan ruhda və istiqamətdə 
AMEA-nın digər tədqiqat institutlarının da 
fəaliyyətindən bəhs etmək olar. Bu mü-
hiti yaradan və istiqamətləndirən birbaşa 
AMEA rəhbərliyidir! 

AMEA rəhbərliyinin fəaliyyətinin digər 
tərəfi birbaşa ölkədə elmin inkişafında 
aparıcı rol oynamaqla bağlıdır. Burada 
da maraqlı və əhəmiyyətli saydığımız bir 
sıra məqamların üzərində geniş dayan-
mağa ehtiyac duyuruq.

lm ax l  e al və 
xar c  əla ə e ə
Öncə, onu vurğulayaq ki, bu məsələ 

heç də sadə və asan başa gələn proses 
deyildir. Ümumi səviyyədə problemə ya-
naşanda onun bütövlükdə dünya elmi 
üçün aktuallıq kəsb etdiyini anlamış olu-
ruq. Bununla bağlı Qərbdə, Rusiyada, 
Uzaq Şərq ölkələrində kifayət qədər ciddi 
elmi araşdırmalar mövcuddur. Onlarda 
ifadə edilən ideyaları elmin inkişafı kon-
tekstində bir neçə qrupda cəmləşdirmək 
mümkündür. Bu, bizə baxılan problem 
kontekstində nəyi verəcəkdir?

Hər şeydən öncə, həmin problemlə-
rin dünya üzrə mövcudluğu özəlliyi fo-
nunda Azərbaycanda həyata keçirilən 
elmi araşdırmaların fəlsəfəsinin uğurlu 
olub-olmaması haqqında fikir formalaşar. 

Bundan əlavə, dünyanın qabaqcıl 
ölkələrində nəzəri araşdırmalarla praktiki 
tətbiqin innovativlik kontekstində qarşı-
lıqlı əlaqələri haqqında geniş təsəvvür 
yaranar. 

Nəhayət, bu təsəvvürlər bizə AMEA-
nın indiki rəhbərliyinin elmin inkişafında 
aparıcı rola necə nail olmaq istiqamətin-
də apardığı axtarışların fəlsəfi-sinergetik 
dərkinə imkan verər. 

Ayrıca, biz “sinergetik dərk” məsələsi-
ni gəlişi və səslənişi müasir kimi görünən 
ritorika statusunda işlətmirik. Sinergetik 
dərk keyfiyyətcə mürəkkəb prosesləri in-
diki mərhələdə elmi olaraq daha adekvat 
qavramağın səmərəli epistemoloji ümu-
mi və sadə halda epistemologiya - dər-
ketmə nəzəriyyəsi, yəni idraketmə nəzə-
riyyəsi  sistemi kimi faydalıdır. 

Təbii ki, məsələnin bu cür qoyuluşu 
bəri başdan Azərbaycan elminin inki-
şafında AMEA-nın aparıcı rol oynaması 
məsələsinin kompleks xarakterli olduğu-
nun təsbitidir. Burada, da istər-istəməz, 
həm baxılan problemin ciddi elmi xarak-
terdə olmasını, həm də onun adekvat, 
çağdaş tələblərə cavab verən səviyyədə 
araşdırılması üçün fənlərarası interdisip-
linar  yanaşmaya ehtiyacın yaranmasını 
qəbul etmək lazım gəlir. Bu məqamdan 
da məsələnin daha aktual və maraqlı 
mərhələsi başlayır.  

li Q U R B A N O V ,   
- i  li i i

fəlsəfə l lə i d

Azərbaycan illi lmlər Akademiyası res ublikanın dövlət  
müstəqilliyinə idmət etməlidir və Azərbaycan elminin inkişaf etməsində 
a arıcı rol oynamalıdır .

 
eydər Ə ,
mummilli lider

AMEA – Azərbaycanın elmi 
yaddaş və intellektual məkanı 

